
        
            
                
            
        

    
	А. С. Пушкин

	 

	НӨГЧСӨН НЭГ ГҮНЖ, НӨХӨРЛӨСӨН ДОЛООН БААТРЫН ҮЛГЭР

	 

	“УЛСЫН ХЭВЛЭЛ” 1954 онд Улаанбаатар хотноо эрхлэн хэвлүүлсэн номыг 

	Цогт охин тэнгэр сангийн захиалгаар Цагаан бамбарууш хэвлэлийн газарт 2023 онд цахим хэлбэрт хөрвүүлэв.

	 

	[image: clipart-г агуулсан зураг

Автоматаар үүсгэсэн тайлбар]

	 

	ЦАХИМ НОМЫН САН: www.e-nom.mn

	 


⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	[image: бичвэр, дэлгэцийн зураг, компьютер-г агуулсан зураг

Автоматаар үүсгэсэн тайлбар]

	 

	 

	 

	 


НӨГЧСӨН НЭГ ГҮНЖ, НӨХӨРЛӨСӨН ДОЛООН БААТРЫН ҮЛГЭР

	Хаан нь хатантайгаа ёслоод, 

	Холын аянд мордов.

	Хатан нь ганцаараа үлдээд

	Хаалга цонхоо ширтэж

	Хаанаа харсаар хоцорлоо.

	Өглөөнөөс үдэш болтол

	Өнжин хонон хүлээвч

	Өргөн цэлгэр талаас өөр

	Үзэгдэх юм ч алга, 

	Үздэг нүд нь ч гөлөрчээ.

	Ганцхан түүнд үзэгдэх нь

	Гадаа орсон цас, 

	Галзуу ширүүнээр шуураад

	Гайхалтай янзаар бутарч

	Газар дэлхийг савлана.

	Есөн сар хүлээж гэнэ

	Ердөө ч хаан нь алга гэнэ.

	Ер нь болохоо болихоор

	Ертөнц дахиныг харчихмаар санагдаж гэнэ

	Харанхуй шөнийн дундуур

	Хатныг тэнгэр өршөөж

	Хавтай бие нь алжааж

	Хайртай охиныг төрүүлэв.

	Өдрөөс шөнө болтол

	Өнжин хонон хүлээгдсэн

	Өршөөлт эцэг-хаан нь

	Харь холын аянаас

	Харин өглөө нь ирж гэнэ.

	Хаанаа мөрөөдсөн хатан

	Харьж ирэхийг нь үзээд

	Хараад хараад ханасангүй

	Хайрын нүдээр харав.

	Хагацаад удсаных гээд

	Халуун хайраа өгөлцөв.

	Хайраа өгөлцөж гүйцээд

	Харин маргааш өглөө нь

	Хагацаж бүр үхчхэв гэнэ.

	Уй гашуунд дарагдаж

	Уйтгар гунигт нэрвэгдсэн

	Учирал хувьгүй хаан нь

	Орчлонгийн хоосон зүүд шиг

	Олон жилийг өнгөрөөгөөд

	Төрөл садантайгаа тохирч

	Дараах хатангаа авч гэнэ.

	Үнэн зөвөөр хэлбэл

	Өнөө авсан хатан нь

	Уран гоолиг биеэрээ

	Үзэсгэлэн төгөлдөр өнгөөрөө

	Орчлонгийн олны сайхан нь байжээ.

	Хэдий тийм боловч

	Хэрцгий болоод догшин гэнэ.

	Харгис болоод хартай

	Хайртай болоод харамч гэнэ.

	Ийм нэгэн хатан ингэж хаанд буув.

	Ийм нэгэн хатан

	Ирсэн бүхнийг хэлдэг

	Илбийн ганцхан тольтой юм гэнэ.

	Саваагүй хатан сарвалзаад

	Шилэн толиндоо очоод

	Шалиг байдлыг гаргаж

	Нахилзан бөхөлзсөн байдлаар

	Нарийвчлан үүнээс асуусан нь:

	«Ай миний гэрэлт ээ

	Алтан өнгөтэй толь минь ээ

	Асууж санасан бүгдийг минь

	Амраг хатан наддаа

	Алгасалгүй хэлж өг

	Орчлонт ертөнцийн дээр

	Ув улаан уруултай

	Өнгөлүүн цагаан хацартай

	Үзэсгэлэнт сайхан хатан

	Үнэхээр би мөн үү?» гэхэд нь

	«Маргалдах явдалгүй

	Магад тэр үнэн байна.

	Орчлонт ертөнцийн дээр

	Ув улаан уруултай

	Өнгөлүүн цагаан хацартай

	Үзэсгэлэнт сайхан хатан

	Үнэхээр чи мөн» гэв.

	Хатан ихээр баясаж

	Хар нүдээ ирмээд

	Хаш бэлзгээ нясалж

	Хавчиж мөрөө хөдөлгөөд

	Хөөрөн нахилзан бөхөлзөж

	Хөөрхийлж толио ширтэнэ.

	Ингэж цэнгэсээр байтал

	Эзний гүнж торниж

	Санаж бодохын зуурхан

	Сайхан охин боллоо.

	Тунгалаг цагаан царайтай

	Тунамал хар хөмсөгтэй

	Тод хархан нүдтэй

	Тун ч таатай охин байжээ.

	Ийм сайхан охиныг

	Ирж дурласан хүн нь

	Язгуурт тайж Елисей гэдэг гэнэ.

	Харийн ургийг хүлээж

	Хаан аав нь өгүүлрүүн...

	«Ачит хайрт гүнжийг минь

	Ашдын гэргий болгосных

	Арилжааны долоон хот

	Арав арван байшинг

	Авч өгөлцье» гэв.

	Хуримын ихэд төөрсөн

	Хорт сэтгэлт хатан нь

	Хувцас хунараа өмсөөд

	Хоншоор хошуугаа арчаад

	Илбийн шидтэй толиноосоо

	Ингэж бас асуув.

	«Орчлонт ертөнцийн дээр

	Ув улаан уруултай

	Өөхөн цагаан хацартай

	Үзэсгэлэнт сайхан дагина гэдэг

	Үнэхээр би мөн үү?» гэсэнд

	«Маргалдах явдалгүй

	Магад тэр үнэн боловч

	Хааны гүнж авхай

	Улаанаас улаан час улаан

	Цагаанаас цагаан цав цагаан

	Хамгаас янаг халуун янаг байна» гэв.

	Хорт сэтгэлт хатан

	Хоёр хөмсгөө атируулаад

	Хойш урагшаа алхалж

	Хоосон гараа сарвагануулан

	Хосгүй гэдэг толиндоо

	Хурдан гүйн хүрэв.

	Илбийн шидтэй толио

	Өшиглөж авахыг шахаад

	Ийш тийш нь шидлэв.

	«Эргүү тэнэг чи

	Ингэж намайг хуурна уу, 

	Энэ муу эмийг

	Эрхэм надтай зүйрлэнэ үү?

	Ийм муусайн юмыг

	Эрхбиш би ялна.

	Үз чи түүнийг

	Өсөж гүйцээгүй зулзагыг

	Өнчирч ядарсан золбинг

	Үзэсгэлэн гуа гэнэ үү чи

	Үхэж баларсан эх нь

	Өвөрлөж жирэмсэн байхдаа

	Өглөө үдшийн хооронд

	Үсрэн догширсон шуурганд

	Үргэлж гасалж суусан юм.

	Хэлж өг чи

	Хэчнээн түүнийг магтавч

	Хэтэрхий сайхан надыг

	Хэн ч давж чадахгүй.

	Үнэн зөвөөр хэлбэл

	Өнөө энэ ордонд ч

	Өргөн уудам дэлхийд ч

	Үзэсгэлэн гоогийн хувиар

	Үзтэл хэн тэнцэх юм бэ» гэхэд

	«Юу ч гэсэн хамаагүй

	Хаа орхиод ирэв?» гэж

	Харгис хатан асуутал

	«Гайтай гүнж түүнийг

	Гар хөлийг нь хүлээд

	Ганцаар нь ууланд орхив.

	Уулын догшин араатнууд

	Урж тастаж идэхэд нь

	Өчүүхэн тэр тэсэхгүй

	Үхэж балрахад бэлхэн» гэв.

	Хааны гүнж сарнилаа

	Хамаг даяар цуурайтлаа

	Хаан аав нь гашуудлаа

	Хайж эрэх боллоо.

	Язгуурт хүргэн Елисей нь

	Ялгуусан бурхандаа залбираад

	Сүйтэй хонгор хүүгээ

	Сурвалжлан эрээд мордов.

	Өнөөх хөөрхий гүнж

	Өргөн талын дээгүүр

	Өнчин тайгын дундуур

	Өөдөө сөөргөө явсаар

	Үүр цайтал төөрсөөр

	Өндөр байшинтай тулгарав.

	Догшин нохой архирч

	Довтолж өмнөөс нь айсуй гэнэ.

	Тэгсэн харин гайгүй

	Тоглож эрхлээд дагав гэнэ.

	Хааны гүнж авхай

	Хаалга нээн ороод

	Хашаан дотуур явав.

	Хаа сайгүй нам гүм

	Хар нохой ч дагасаар л байна.

	Довжоон дээр үсрэн гараад

	Тохой бариулаас нь татаад

	Дотогшоо алхаж ортол

	Саруул уудам тасалгаа нь

	Сандал ширээ олонтой

	Эрээн хивс дэвсээтэйг

	Эргэцүүлж сайн харвал

	Энд суудаг хүмүүс нь

	Эрхэм дээдэс бололтой.

	«Энхрийлэн намайг асарна биз» гэж

	Эзний гүнж бодов.

	Бурхнаа тавьсан ширээ нь

	Бургас биш царс байна.

	Бэхэлж хийсэн ортой

	Билүүдмэл сайхан зуухтай юм гэнэ

	Эргэн тойрон явавч

	Үзэгдэх хүнгүй болохоор

	Өрөө тасалгаа доторхыг

	Өөд татан цэвэрлэв.

	Сахиус шүтээн бурханд нь

	Сан зул өргөөд

	Бүлээн байсан зуухыг нь

	Бүр халтал нь халаагаад

	Осгол дөлгөөн байдлаараа

	Орон дээр нь хэвтлээ.

	Үд дундын үед

	Өргөн хашааны дундуур

	Үймээн шуугиан болж

	Үс сахал нь сарвайсан

	Долоон том хүн

	Дотоод тасалгаандаа орлоо.

	Алхаж орсны дараа

	Ахмад баатар нь өгүүлрүүн:

	«Аяа яасан сонин бэ?

	Амь оров уу байшин минь

	Энэ байшин тасалгааг минь

	Эрхэм сайхнаар цэвэрлээд

	Эзний ирэхийг хүлээж байна

	Хэтэрхий үнэнчээр нөхөрлөе.

	Хэн бидэнд туслах вэ?

	Ах хүн байвал

	Ашдын авгаа болгоё

	Эмгэн хүн байвал

	Эжий гэж өргөмжилье

	Идэр залуу нөхөд бол

	Эрхэм дүү гэж нэрлээд

	Энхрийлэн дагуулж явъя.

	Үзэсгэлэн гуа төгөлдөр

	Охин хүн байвал

	Охин дүүгээ болгоод

	Үнэхээр энэрэн асаръя» гэв.

	Уригдаж ирсэн биш боловч

	Олж ирсэн авхай

	Урдаас нь тосож очоод

	Урьхан сайхан царайгаа

	Улайлгаж баахан ичээд

	Учирсны ёсыг гүйцэтгэмэгц

	Агшин зуурын дотор

	Алив учраа мэдэлцэв.

	Шинэ ирсэн гийчдээ

	Ширээний ард суулгаад

	Шүүрэг боорцог тавьж

	Шилэн хундага өргөж

	Шимийн архи барив.

	Аялхан хонгор гүнж

	Архиа базааж уусангүй

	Аятайхан амттай боорцгоос

	Амтархаж баахан идээд

	«Алжааж зүдэрсэн намайг

	Амсхийж хэвтэхийг соёрхоно уу?..» гэв.

	Давхарлагт гэгээн тасалгаанд

	Дагуулан оруулж амруулахад

	Алжаасан тэр гүнж минь

	Амттайхан нойронд шилжив.

	Үзэсгэлэнт тэр авхай

	Өргөн тайгын дунд

	Өршөөлт долоон баатрынд

	Өр элгэндээ уйтгаргүй

	Өнчин биед зовлонгүй

	Өнө удаан суулаа.

	Бараа харагдах яваачнууд, 

	Баатар долоон дайчид, 

	Алс хол яваачнууд

	Алаг нугас авлаачид

	Үүрийн туяагаар яваачнууд

	Өндөр шилийг давагчид

	Өст дайсантай тулагчид.

	Өргөн мөртэй татаарууд

	Үстэй толгойг хяргаж

	Шөнө төгсөж үүр цайхад

	Шувуу жиргэж нар гарахад

	Таван уулын царгис нарыг

	Тайгаас намнан хөөх зэрэг

	Тал бүрийн ажилтай байжээ.

	Хойно нь хоцорсон гүнж

	Хог шороогоо цэвэрлээд

	Хоол ундаа бэлтгээд

	Хонгор долоон баатраа

	Хүлээгээд суудаг байжээ.

	Ах дүү долуулаа

	Авхай гүнж түүнд

	Асар ихээр дурлаад

	Ахмад баатар нь өгүүлрүүн:

	«Аяа хонгор дүү минь

	Ах дүү бидэнд

	Алинд нь ч ялгалгүй хайртай тул

	Авч хатан болгоход

	Авирлах хүн нэг ч үгүй байна.

	Атгаа хүчит бурхны төлөө

	Алимад нэгийг шийдвэрлэ.

	Долоон баатраас дуртай нэгээ сонгож

	Эрхэм хатан болж өгнө үү?

	Толгойгоо юунд сахина вэ?

	Тоож таалахгүй байна уу?..» гэхэд

	Хааны гүнж хариулруун:

	«Төвшин үнэнч баатрууд минь

	Төрсөн ах дүү нар минь

	Хамаг олон та нараа

	Хайрлан үзэх минь адилхан тул

	Халуун зүрхнээсээ энэрнэ.

	Хэзээний би хадамтай билээ

	Хэтийн сүйт нөхөртэй билээ

	Хэнээс ч янаг Елисейдээ

	Хэмжээлшгүй дурлалаа өгсөн би.

	Тэмүүлсэн миний сэтгэл

	Түүн дээр хэзээд байгаа юм.

	Тэрсэлж түүнийг хуурах юм бол

	Тэнгэр намайг ниргэнэ биз» гэхэд

	Ах дүү долуул

	Эрүү духаа маажиж

	Ам жимийн зогстол

	Ахмад баатар нь өгүүлрүүн:

	«Асууж хүссэн минь нүгэл биш

	Ахиад ингэж гуйхгүй

	Охин хонгор дүү минь

	Уучлан өршөөх биз» гэхэд

	Цээлхэн шингэн хоолойгоор

	Сэмхэн шивнэн хариулруун:

	«Хайрт долоон баатар минь

	Харин битгий гомдоорой

	Хар буруу санасангүй

	Зөвшөөрөөгүй энэ явдал минь

	Зүйн доторх хэрэг шүү» гэхэд

	Хэтэрхий ёсорхог баатрууд

	Хичээнгүй мэхэсхийн ёслоод

	Хэдий нь гарч явцгаав.

	Үүнээс хойш бас

	Эв найрамдлаар зузаан

	Энх төвшин амьдралаар байв.

	Өнөө хэрцгий хатан

	Өөрийн толиндоо уурлаад

	Өнө удаан дуугүй байснаа

	Өнчин жаалхан гүнжид

	Өрөвдөх сэтгэл төрсөнгүй

	Өшрөх санаа төрж

	Илбийн шидтэй толио

	Эрэн хайн гүйж

	Инээмсэглэн годолзож нахилзсаар

	Хаясан толио аваад

	Харж үзэн инээсээр

	Хардаж ийнхүү асууруун:

	«Аяа гайхамшигт толь минь

	Амархан сайн байна уу?

	Аливаа хүссэн асуултыг минь

	Алгасалгүй хэлж өг

	Орчлонт ертөнц дээр

	Ув улаан уруултай

	Өөхөн цагаан хацартай

	Үзэсгэлэнт сайхан хатан

	Үнэхээр би мөн үү...» гэхэд

	«Маргалдах явдалгүй

	Магад тэр үнэн боловч

	Хүнгэнэн цуурайтах чимээтэй

	Хяр уулын орой дахь

	Хүчит долоон баатрынд

	Хүндлэгдэн асрагдан байгаа ;

	Хааны охин гүнж

	Хатан чамаас янаг байна...» гэхэд

	Шившигт хатан хилэгнэж

	Шивэгчин эмгэнээ дуудаж

	Ширүүн догшин аашаар

	Шивэгчнээ зандран асууруун:

	«Хатан эзэн намайг

	Харин ямар санаатай

	Хуурч мэхэлсэн юм бэ?..» гэсэнд.

	Шивэгчин эмгэн айгаад

	Тэгж хуурсан буруугаа

	Чин үнэнээр нь хүлээлээ.

	Харгис хэрцгий хатан

	Харааж зүхэж догшрон

	«Хааны гүнжийг ална уу чи

	Халуун амиа өгнө үү» гэж

	Чанга дуугаар зандарч

	⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Автоматаар үүсгэсэн тайлбар]

	 

	⁂

	ӨГЛӨГИЙН ЭЗНИЙ СОНОРТ

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	Таны хандивласан мөнгө:

	- хэвлэгдсэн номыг цахим хэлбэрт оруулах,

	- цахимд оруулсан номыг ариутган шүүх,

	- цахим технологийн тоног төхөөрөмж авах,

	- цахим номын санг өргөжүүлэх,

	- цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

	Хандив өргөх данс 

	"Хаан банк"

	5027 8982 35 (төгрөг) ЦОГТ ОХИН ТЭНГЭР САН

	5027 9685 00 (доллар) Tsogt okhin Tenger san

	Qpay-гээр бол (линк)



	
1954 оны хэвлэлийн хэвлэн нийтлэлийн мэдээлэл: 

	А. С. Пушкин

	 

	НӨГЧСӨН НЭГ ГҮНЖ, НӨХӨРЛӨСӨН ДОЛООН БААТРЫН ҮЛГЭР

	 

	Орчуулсан Б. Тэрбиш

	Редактор Г. Дамдин

	 

	Редактор Д. Цэрэнсоном

	Зургийг Г. Бизьяа

	Техник редактор Ц. Содов 

	Хянагч М. Сүх

	 

	1954 оны 10 дугаар сард 7000 ширхэг хэвлэв.

	 

	Хэвлэлийн хуудас 2,5

	Цаасны хэмжээ 70X108 1/32

	 

	В-120831

	За № 590

	 

	Улсын Хэвлэл ба Хэвлэлийн Үйлдвэрлэлийг Эрхлэх Газрын харьяа Сүхбаатарын нэрэмжит Хэвлэх үйлдвэрт хэвлэв.

